
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
>や সাধু-চরিত
গৌরমোহন হেয়ারের প্রকৃতি বিলক্ষণ অবগত ছিলেন। তিনি রামতনুকে অনেক রকমে বুঝাইয়া, অনেক অাশা ভরসা দিয়া, হেয়ারের পান্ধীর সঙ্গে সঙ্গে কিছুদিন ছুটিতে পরামর্শ দিলেন । তৎকালে গরীব বালকগণ অবৈতনিক ছাত্ররূপে ভর্তি হইবার জন্য হেয়ারকে বড় উত্যক্ত করিত । হেয়ার যখন স্কুল পরিদর্শন করিবার জন্য বাহির হইতেন, অনেক ছাত্র তাহার পান্ধীর উভয় পাশ্বে ছুটিত । এইরূপে বালক রামতনুকে ও অনেকদিন হেয়ারের পান্ধীর সঙ্গে সঙ্গে দৌড়াইতে হইয়াছিল । লেখাপড়া শিখিয়া মানুষ হইবার ইচ্ছা রামতনুর মনে বাল্যকাল হইতেই ছিল, নচেৎ পরের কথায় কেহ দুই মাস এত কষ্ট করিয়া, আহার-নিদ্রা ত্যাগ করিয়া কল্পিত সুখের সন্ধানে ছুটে না । অবশেষে হেয়ার বালকের আগ্রহ ও ঐকান্তিকতা দেখিয়া প্রীত হইয় তাহাকে আপনার স্কুলে “ফ্রিছাত্র রূপে গ্রহণ করিলেন । সেইদিন . অন্ত একটি বালকও হেয়ারের স্কুলে প্রবেশ করিলেন, ইনি পরবৰ্ত্তিকালপ্রসিদ্ধ রাজা দিগম্বর মিত্র ।
স্কুলে ভৰ্ত্তি হইলে পড়িবার ত একটা ব্যবস্থা হইল, কিন্তু থাকিবার স্থানের বড় অসুবিধা হইতে লাগিল । রামতনু কিছুদিন পূর্বে পূর্বেবাক্ত বিদ্যালঙ্কার মহাশয়ের বাসায় থাকিতেন । কিন্তু সে স্থানের সংসর্গ এবং লিদ্যা

		 এই পাতা শেষ সম্পাদিত হয়েছে ১৭:৩২টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

